
Premavatikrita Shri Hari Stuti

પ્રેમવતીકૃતા શ્રીહરિસ્તુતિઃ

નિગમાગમગીતદિવ્યકીર્તે કરુણાદ્યાખિલસદ્ગુણૈકધામન્ ।
ધૃતમાનુષનાટને કૃપાલો ત્વયિ નિત્યં મનસો ગતિર્મમાસ્તુ॥ ૧॥
વરવક્ત્રવિતર્જિતાબ્જશોભે   શુભનાસાપરિભૂતકીરચઞ્ચૌ ।
સહચન્દ્રકપુણ્ડ્રશોભિભાલે ત્વયિ નિત્યં મનસો ગતિર્મમાસ્તુ॥ ૨॥
અમિતાત્મહિતાર્થમત્ર નાથ કરુણાવિષ્કૃતનૈજદિવ્યમૂર્તે ।
અવિતર્ક્યમનોહરસ્વરૂપે ત્વયિ નિત્યં મનસો ગતિર્મમાસ્તુ॥ ૩॥
નિજભક્તમદાદિશત્રુહારિન્ નિજભક્તાખિલકષ્ટનાશકારિન્ ।
નિગમાગમશાસ્ત્રસારવક્તસ્ત્વયિ નિત્યં મનસો ગતિર્મમાસ્તુ॥ ૪॥
શરણાગતરક્ષ યત્કથાયાઃ શ્રવણં ચ સ્મરણં યદીયમૂર્તેઃ ।
પ્રપુનાતિ જનાન્ દ્રુતં સુપાપાસ્ત્વયિ નિત્યં મનસો ગતિર્મમાસ્તુ॥ ૫॥
હરિકૃષ્ણ હરે પ્રભો પરાત્મન્નિતિ નામાનિ જપઞ્જનોઽપિ નીચઃ ।
વરવર્ણતમો ભવેચ્ચ યસ્ય ત્વયિ નિત્યં મનસો ગતિર્મમાસ્તુ॥ ૬॥
અપિ વર્ણિવરાત્મનાથ   સર્વગુણધામન્ પુરુષોત્તમ સ્વતન્ત્ર ।
વયુનાદિવરૈશ્વરામ્બુરાશે ત્વયિ નિત્યં મનસો ગતિર્મમાસ્તુ॥ ૭॥
ન હિ યસ્ય પરઃ કદાપિ કશ્ચિત્ પ્રભવેત્ કઃ કુત એવ તેન તુલ્યઃ ।
ઇતિ કલ્પનશક્ત્યમેયશક્તે ત્વયિ નિત્યં મનસો ગતિર્મમાસ્તુ॥ ૮॥
ઇતિ શ્રીસ્વામિનારાયણબાપાચરિત્રામૃતસાગરે પ્રથમપ્રવાહે ।
એકપઞ્ચાશત્તમે તરઙ્ગે  પ્રેમવતીકૃતા શ્રીહરિસ્તુતિઃ સમ્પૂર્ણા ।

